
№59 МГ биология пәні мұғалімі.

Алматы қаласы Білім басқармасының 

ҚББЖҒТӘО қолдауымен ұсынылып отыр
биология   пәні бойынша     8   сынып оқушысының өзіндік жұмысының жоспары
I тоқсан: Сабақтың нөмірі: №5
Сабақтың тақырыбы: § 4.Көмірсулар мен липидтер. Олардың қасиеті мен қызметі
1. Осы сабақ арқылы жүзеге асырылатын оқу мақсаттары: 8.4.1.2 көмірсулар мен липидтің биологиялық қызметтерін сипаттау
 2. Сабақтың мақсаттары:  Көмірсулар мен майларды ажырата алады, құрылысы мен қасиетін сипаттайды.
3.Қысқаша тезисті конспект:  Көмірсулардың құрылымы.Көмірсулар құрамына көміртегі, сутегі және оттегі атомдары кіреді. Көмірсулардың биологиялық рөлі.
1. Көмірсулар жасушаның барлық тіршілік әрекетінде қозғалысқа, секрецияға, биосинтезге бөлінуге т. б. жұмсалатын энергияның көзі болып табылады. Жасушаларда үздіксіз жүретін тотығу реакцияларының нәтижесінде көмірсулар қарапайым заттарға дейін толық (СО2 және Н2О) ыдырайды. Көмірсулардың бір грамм молекуласы ыдырағанда 17,6 кДж энергия босап шығады.

2. Көмірсулар құрылыс материалының қызметін атқарады. Барлық өсімдік жасушаларының қабырғалары жасұнықтан тұрады.

Липидтердің құрылымы. Құрамындағы элементтердің арақатынасына және құрамына байланысты липидтер алуан түрлі болып келеді. Барлық липидтерге тән жалпы қасиет – олардың полярлы еместігі. Сондықтан да липидтер полярлы емес сұйықтарда, мысалы, бензинде, эфирде, хлороформда жақсы ериді, ал суда мүлде ерімейді. Липидтердің ішіндегі ең көп тарағаны – майлар.. Олардың қатарына бәрімізге белгілі жануар және өсімдік майлары, маргарин және т. б. жатады. Майлардың бір-бірінен айырмашылығы олардың құрамына кіретін май қышқылдарының табиғи сипатында. Май қышқылдары қаныққан және қанықпаған болып екіге бөлінеді. Жануар майларының құрамында қаныққан қышқылдар көп. Жасушаларда майдың мөлшері құрғақ зат массасының 5-10% шамасында болады. Алайда құрамының 90%-ға жуығы майдан тұратын жасушалар да бар. Мысалы, жануарлардың тері астындағы май қабаты, кеуде бездері, түйенің өркеші осындай жасушалардан тұрады. Май сүттің құрамында да болады.Липидтерге сонымен қатар май тәрізді заттар: холестерин, лецитин, майда еритін А, Д дәрумендері (витаминдер), кейбір гармондар жатады.Липидтердің биологиялық рөлі: Липидтердің суда ерімейтін қасиеті олардың құрылыс материалдары қызметін атқаруына мүмкіндік береді.
Липидтер – энергия көзі. Май жасушада көміртегі оксиді мен суға дейін ыдырайды, оның әр грамы молекуласынан 38,9 кг/Дж энергия бөлінеді.

Май – су көзі. Май тотыққанда (ыдырағанда) су түзіледі. Қыста ұзақ ұйқыға кететін, сол сияқты сусыз шөлді жерлерде тіршілік ететін жануарлар ағзасындағы ыдыраған майдың суын пайдаланады.Липидтер қорғаныштық қызмет атқарады. Май жылуды нашар өткізетіндіктен, тері астында қалың май қабатын түзіп, дене температурасын тұрақты сақтауға мүмкіндік береді. Мысалы, киттің тері астындағы май қабатының қалыңдығы 1 метрге дейін жетеді, бұл оның поляр теңіздеріндегі суық суда тіршілік етуіне мүмкіндік береді.

Биологиялық молекулалардың пайда болуы. Тірі ағзаларда әртүрлі кіші органикалық молекулалар пайда болады. ХХ ғасырдан бастап химиктер жасанды мономер – пластмассаны ала бастады. Ағза өсімдік текті және жануар текті азық-түліктің құрамынан энергиясы мол полимерлер қабылдайды. Олар әртүрлі ферменттердің әсерінен мономерлерге дейін ыдырайды. Ол мономерлерден сол ағзаға тән полимер молекулалары синтезделеді. Барлық тірі ағзалар органикалық қосылыстардың төрт түрінен тұрады. Олар – көмірсулар, липидтер және нәруыз бен нуклеин қышқылдары
https://cdn4.bilimland.kz/upload/content/lesson/12800/media/5f48c6f7fa6897ffbf29fa6bd73b8b24/content/script_00002/media/uc_b4_l003_07_01ss.mp4  осы сілтемені басып бейнежазбаны көріңіз
4.Оқулық беттеріне, Интернет-ресурстарға сілтеме:8 сынып ,биология 2018 ж 17-20 бет  5.Оқушыларға арналған тапсырмалар:
1 тапсырма.Төменде көрсетілген қосылыстарды тиісті орындарға жазыңдар 

                                           Жасушаның органикалық заттары 

	Көмірсулар
	Нуклеин қышқылы

	
	


Кілтті сөздер: ДНҚ, РНҚ, моносахаридтер, олигосахаридтер, полисахаридтер

2 тапсырма: Ойланып жауап бер, өз жауабыңды негізде:  Көмірсулардың алмасуы майдың алмасуымен байланысты ма?





































